
తాలంకనందినీపరిణయము









		
నొకక్రేవ సంతతోత్సుకభావపౌరాణ

        కథకులు చిత్తవైఖరులు దెలుప

నొకయోర మాగధాదికవార మతిభక్తి

        జయవిజయీభవచ్చాయఁ బొగడ



	 







	గీ.	
మేలిమికడాని నిండుపేరోలగమున

శౌరితోఁ జేరి కొలువుండి సీరపాణి

సుమధుమధురసుధారసస్ఫూర్తి లహరిఁ

దోలు చిట్లని సాత్యకితోడ బలికె.

	చ.	
మునుపటినుండి నీకు యదుముఖ్యులకుం బ్రియమైనరీతిగా

మనశశిరేఖ నిప్పు డభిమన్యున కీయఁగ మన్మనోరథం

బెనసె ఘటోత్కచాశ్రమము కేగి వధూవరయుక్త మిందు స

గొయ్యన గొనివచ్చి యిప్పరిణయం బొనరింత మనన్యభావనన్.

	క.	
జాగేల పురి నలంకృతి

గాఁ గయిచేయుటకు జాటఁగా వలయును వే

వేగమున నిఖిలబంధుస

మాగత మొనరింపు నీవనన్యమనీషన్.

	గీ.	
కానిపో నిదొకటి కళ్యాణమని మున్ను

పుర మలంకరింప బొసఁగ నిట్లు

రక్తజలపురీషసిక్తమౌట పునఃప్ర

యత్న మొనరుటొప్పు నూత్నరుచిని.

	క.	
అని యుక్తరీతి దెలిపిన

సనయోక్తుల నాలకించి సాత్యకి మదిలో

ననురక్తి నీయఁగొని దా

పునరుక్తి వచింపకం బ్రమోదహృదయుఁడై.

	చ.	
పురజనకోటికిం దెలియ భూరితర్భాటదుందుభీధ్వనుల్

మెఱయఁగ జేసి పట్టణ మమోఘశుభాప్తి నలంకరించుఁ డి

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 22 జూలై 2021న 21:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

